
Abstract: 

No genius of era comes into existence suddenly, rather, it is a journey of centuries 

step by step,  and new discoveries continue to be made with each step. Many great 

artists transcend time and become lost in a single,  comprehensive artist, then his 

voice becomes the voice of all of them and also has it's own distinct identity.  This 

is the meaning that emerges when "Javednama " is viewed in the context of 

intertextuality. A great artist is not just a bearer of traditions of the past, but rather 

his individuality strengthened by his new creative style. In "Javednama " Iqbal has 

travelled the skies with " Pir_e _Room .Iqbal feels lonely in vast spaces. He is 

desperate in the pain of separation and even proud of it.Iqbal wants to unveil the 

secrets of life and the mysteries of the universe. On the planet Jupiter, Iqbal meets 

Mansoor Hallaj, Mirza Ghalib and Qurat_ul_Ain Tahira. These three souls are not 

content  with the glorious paradise, they are constantly on the move. Iqbal likes 

Mansoor Hallaj's spiritual approach, Mirza Ghalib's rich imagination, and 

Qurat_ul_Ain's courage and boldness. The intellectual and textual efforts of all of 

these are visible in Iqbal's thoughts and art. The presence and guidance of Maulana 

Rumi is also evidence of intertextuality. Finally "Iblees" appears, looking for 

"Mard_e Momin" . Iqbal studied Nietzsche's texts in depth and was influenced by 

him. Although Iqbal's theory of "Mard_e Momin " is not influenced by 

Nietsche,however Iqbal was overall influenced by him.This article attempts to look 

at "Falak_e Mushtary " in the context of intertextuality. 

، سیر_ افلاک،  روحانی، بین المتونیت، تخیلات، بے باکی، اثراتں

ٹشے

ںکلیدی الفاظ : اقبال،  منصور، غالب، قرہ العین طاہرہ، رومی،ن

بلکہ اس کے پیچھے صدیوں کا سفر کارفرما ہوتا ہے۔ انسانیت زینہ بہ زینہ اپنی منزل کی طرف ں ںکوئی نابغہ روزگار اچانک وجود می نہیں آجاتاں

ظہور، اس کی گامزن رہتی ہے اور منزل بہ منزل نت نئے انکشافات ہوتے چلے جاتے ہیں۔ انسانیت کا اجتماعی لاشعور زمان و مکاں سے ماوریٰ فکرو فن کے 

نے پر کسی عظیم فنکار کے شعور می ظہور پاتا ہے، جس طرح آبشاروں کا حُسن چاندنی جیسے شفاف ندی نالوں سے نمو می بے قرار رہتا ہے اور وقت آں

ر می کھو جاتے ہوتا ہوا بحر بیکراں کی وسعتوں می کھو جاتا ہے بالکل اسی طرح بہت سے عظیم سُخن کار زمانی حدود کو پھلانگتے ہوئے کسی جامع صفات فنکا

اس کے فن می سمو دیتے ہیں اور پھر اس کی آواز ان سب کی آواز بن جاتی ہے جو ان صداؤں کی بازگشت بھی ہے اور اپنی الگ شناخت بھی ں ںہیں، اپنا فن

ںرکھتی ہے۔ں

جولیا کرسٹیوا نے ں’’ہر تحریر متن پر مشتمل ہوتی ہے۔ کوئی بھی متن آزاد نہیں ہوتا اور ہر متن دوسرے   متن سے تعلق رکھتا ہے۔ بین المتونیت کا نظریہ ں

ور سیاق و سباق کو دیا ہے۔ اس کے خیال می کوئی بھی متن خودمختار نہیں ہے۔ ایک متن کو سمجھنے کے لیے ضروری ہے کہ کسی دوسرے متن کے معنی ا

سامنے رکھا جائے کیونکہ ہر متن کئی دوسرے متون کی مدد سے وجود می آتا ہے۔‘‘

 ں(ں1)ں

ں

ںہر شاعر، ادیب اور مفکر ماضی کے فکر و فن سے استفادہ کرتا ہے۔ اس طرح کوئی بھی تحریر طبع زاد نہیں ہوتی۔ں

ی ہ، ہر لفظ، ہر

 

ت

ٹ

خ
 جملہ یا تو ں’’کوئی بھی متن اپنے تحریر شدہ مواد می خود کفیل نہیں ہے۔ اس می دیگر متون کے اثرات موجود ہیں۔ یہاں تک کہ ہر سا

گزشتہ حزنیوں سے بجنسہٖ ہی مستعار لے لیا گیا ہے یا اس پر ان کا سایہ ہے۔‘‘ں

(ں2)ں

 

"Julia Kristeva coined the term intertextuality. Intertextuality though surfaced as a poststructuralist 

concept, existed as a universal phenomenon that elucidates the communicative interconnections 

between a text and the other and text and context."

(3)ں ں

 

تخلیق کرتا ہے۔ اس کا مشاہدہ اور تجربہ، اس کا خونِ جگر اور اس کی صداقت فن کی عمارت کوں  مسالا بلا شبہ ہر عظیم شاعر اپنی شعری کائنات خود 

ل اور فراہم کرتی ہے۔ لیکن فن کی موجودہ حالت غیب سے وجود می نہیں آجاتی ہے بلکہ فن کی روائت ماضی سے منسلک ہوتی ہے جس می ماضی ، حا

 عظیم فن ںمستقبل ایک ہوجاتے ہیں۔ ہر فن کا ر کو جو روائت ورثے می ملتی ہے وہ اسے اپنی انفرادیت کا رنگ دے کر آگے بڑھا دیتا ہے یوں کوئی بھی

 پارہ ماضی کی روایات کا امین ہوتا ہے۔ں

اقبال نے بہت سے شعرا اور مفکرین کے متون سے شعوری اور لاشعوری طور پر استفادہ کیا  ہے۔ ’’جاویدنامہ‘‘ اس کی بہترین مثال ہے۔ ں

مغربی ں ںء می شائع ہوئی۔ یہ سیرِ افلاک اقبال کے کمالِ فن کا ثبو ت ہے۔ سیرِ افلاک کی مثالیں اس سے پہلے بھی مشرقی اور۱۹۳۲’’جاوید نامہ‘‘ پہلی بار ں

 رنگ کے ادب می موجود تھیں۔ لیکن کوئی بھی عظیم فنکار صرف ماضی کی عظیم روایات کا ہی حامل نہیں ہوتا بلکہ اس کی انفرادیت اس کے نئے تخلیقی

غاز مناجات سے ہوتا ہے۔ اقبال ںباعث مستحکم ہوتی ہے۔ اقبال نے پیرِ روم کے ساتھ سیرِ افلاک کی ہے اور اپنا منفرد نکتہ نظر پیش کیا ہے۔ جاوید نامہ کا آ

س لیے کہ ںخود کو اس مادی کائنات می تنہا محسوس کرتے ہیں، آزاد فضاؤں کی وسعتیں ان کے سامنے ہیں لیکن ا ن بسیط فضاؤں می انسان تنہا ہے۔ اں

لطیف حصہ مطلق کا  مطلق نے اسے علم الاسما سکھا کر باقی  ںکائنات الگ طور سے وجود می آئی ہے اور انسان کا وجود الگ ہے۔ یہ وجود، وجودِ  ہے۔ قادرِ 

مطلق کے نظارے کی آرزو رکھتے ہیں۔ دردِ فراق می بیتاب ہیں اور اس پر نازاں بھی۔ اقبال کی نظر ں ںمخلوقات سے ممتاز و منفرد کر دیا ہے۔ اقبال حسنِ 

قلب و ر وح سے ں  
ِ
عشق، دردِ فراق اور اضطراب بیگانہ اور تہی دامن ہے۔ اقبال رازِ کائنات اور اسرارِ حیات کا پردہ چاک ںمی عصرِ حاضر، اس ذوق و شوقِ 

ذوقِ نظر کرنا چاہتے ہیں، اس کے لیے عشق کو ضروری سمجھتے ہیں۔ اگرچہ انسان کی فضیلت علم کے باعث ہے لیکن عشق اس علم کو بصیرت عطا کرتا ہے۔ 

اور اس تخلیق کو شاعری سے بالاتر قرار دیتے ہیں۔ یہاں پہ شاعر ایک بحرِ بے کراں ہے اسے غوطہ  دیتا ہے۔ اقبال زمان ومکاں کی حدود کو توڑنا چاہتے ہیںں

جنھیں وہ عام کرنا چاہتے ہیں اس لیے کہ  پیرانِ کہن نے قوم کو خوروں کی تلاش ہے، جو سمندر کی گہرائی سے موتی نکال سکیں یہ گوہرِ نایاب افکارِ اقبال ہیں 

ں دیا۔ ںمایوسی کے سوا کچھ نہیں

ہ فلکِ مشتری پر اقبال کی ملاقات منصور حلاج، غالب اور قرۃ العین طاہرہ سے ہوتی ہے۔ یہ اقبال کی پسندیدہ شخصیات ہیں جن کے کمال کے و

ہیں۔ غالب ں سمعترف ہیں اور انُ سے اثر پذیر ہیں۔ خودی کے موضوع اور رازِ حیات پر گفتگو ہوتی ہے۔ یہ تینوں انقلابی ارواح ہیں جو سرخ لباس می ملبو

’زندہ رود‘‘ ںکی شاعرانہ وسعت، قرۃ العین طاہرہ کی جرأت اور بے باکی اور منصور حلاج کی معرفتِ حق کو اقبال پسند کرتے ہیں۔ ان سے گفتگو کے بعد ’

ش ہے جو اس کا مقابلہ کرنے کی طاقت ںاپنی مشکلات کا ذکر کرتا ہے۔ پھر ’’خواجہ اہلِ فراق‘‘ یعنی ابلیس آتا ہے اور کہتا ہے کہ اسے کسی مردِ مومن کی تلاں

شکست کھائے لیکن کوئی مردِ میداں تو مقابل ہو۔ اقبال اس پیرائے می بتانا چاہتے ہیں کہ عالمِ اسلام می  کوئی مردِ مومن ںرکھتا ہو، خواہ ابلیس اس سے 

ںنہیں جو ابلیس کو شکست دے۔ں

ل ں’’جاوید نامہ‘‘می اقبال نے مولانا روم کے ہمراہ سیر افلاک کی ہے۔ مولانا روم کی ہمراہی اور رہبری ہی بین المتونیت کا ثبوت ہے۔ اقباں

ںاپنے کلام می جابجا مولانا روم کے افکار سے خوشہ چینی کی ہے۔ ں

و مسائل پر اپنا ں’’انھوں نے سیرافلاک کے ذریعے اپنا فلسفہ، حیات، اپنے دور کے بعض سیاسی اور اجتماعی مسائل اور تحریکات نیز اسلامی حلقوں کے حقائق 

نقطہ نظر ڈرامائی رنگ می پیش کیا ہے۔‘‘

(ں4)ں

ں

ک ں’’نغمۂ ملائک‘‘ می فرشتے انسان کی عظمت کا اعتراف کرتے ہیں اور پھر پیرِروم کی روح ظاہر ہوتی ہے جن کی رہنمائی می اقبال سیر افلا

 شوق می مولانا روم کی غزل گنگناتے ہیں:ں
ِ
لنشیں پس منظر کی سرمئی شام می اقبال اضطراب حسین و د  آفتاب کے 

ِ
ںکریں گے۔ غروب

آرزوسں فراوانم  قندِ  کہ  لب  ںبکشائے 

سں آرزو  گلستانم  و  باغ  کہ  رخ  ںبنمائے 

گرفت الم  عناصر  سست  ہمسراں  ںزیں 

آرزوسں دستانم  و  رستم  و  خدا  شیرِ 

(5)ں

ں

ں

کی طرح منور ہے۔ اس منظر کو اقبال و جدانی حسن کی گہرائی می ڈوب کر اس طرح  ںاسی پس منظر می روحِ رومی نمودار ہوتی ہے جو آفتاب

ں کا ساماں بھی فراہم کرتا ہے اور جستجو کی تڑپ بھی رکھتا ہے
 
سکت

 

ت

عشق کھینچتے ہیں کہ جس کا نقش ماورائی بھی ہے اور جذباتی بھی، روح کی  ۔ روحِ رومی سوزِ 

تی ہے۔ یہ اکتشاف نہایت روح افزا، دل پذیر و دل کشا ہے جو اقبال کے سوالات کے جواب می منکشف ہوتا سے معمور راز ہائے سربستہ کا انکشاف کر

مطلق کا عرفان چاہتی ہے۔ اقبال کہتے ں ہیں کہ معراجِ ںہے۔ روحِ رومی شعور و آگہی کے ارتقا کا ذکر کرتی ہے کہ خودشناسی ذات سے شناسائی کے بعد ذاتِ 

صلى الله عليه وسلم دیدارِ محبوب کی تلقین کرتے ہیں، عقل و عشق کے مقامات بتاتے ہیں۔ عقل ںنبوی  تکمیل ہے۔ پیر روم یہاں جہانِ مادی سے بے نیازی کی   آرزو کی 

شہبِ دوراں کاں سوار  ںجلوت کی طرف بلاتی ہے تو عشق خلوت کی طرف، عقل جہانِ مادی کو تسخیر کرتی ہے لیکن عشق کی سی جسارت نہیں رکھتی۔ عاشق ا

 اور من کے فرق کو واضح کرتے ہیں۔ عشق کی برتری ثابت کرتے ہیں جو کہ من کا محرک جذبہ ہے جو قفسِ عنصری کو توڑ کر زمان و ہے۔ پیرِ روم تن

ںمکاں سے آزاد ہو جاتا ہے۔ پیرِ روم کی پُرسوز گفتگو سے اقبال تڑپ اُٹھتے ہیں:ں

شدں بیتاب  من  جانِ  کلامش  ںاز 

شدں سیماب  چوں  ذرہ  ہر  تنم  در 

ں(ں6)ں

ں

 اناالحں
ٔ
 ںفلک مشتری پر اقبال کی پہلی گفتگو منصور حلاج سے ہے۔ منصور حلاج کے روحانی ترفع کے باعث اقبال انہیں پسند کرتے ہیں۔ نعرہ

 کا استعارہ بن گیا۔ گیرائیکے باعث منصور کو تختۂ دار پر چڑھایا گیا۔ وہ بادشاہ کے عتاب کا نشانہ بنا لیکن ہمیشہ کے لیے روحانی بلندی اور صوفیانہ گہرائی و ں

ح رہے اور بچپن ںاقبال کی صوفیائے کرام سے اثر پذیری مسلم ہے۔ اقدارِ عالیہ کی نشوونما اور روحانی ترفع کے حصول کی حد تک اقبالؒ صوفیا کرام کے مدا

 مردِ مجاہد بادشاہِ وقت سے ٹکرا گیا۔ اس پر ںسے صوفیانہ ماحول سے اثر پذیر بھی ہوئے۔ اقبال نے منصور حلاج کے عارفانہ خیالات سے خوشہ چینی کی، یہ

سلطنت کا رعب و دبدبہ کارگر نہ ہوا۔ منصور نے جان، جانِ آفریں کے سپرد کردی لیکن جھکا نہ بکا۔ں ںجاہ و

فلک مشتری می تینوں ارواح جلیلہ جنت کی طرف مائل نہیں ہوئیں بلکہ ہمیشہ کی گردش کی طرف مائل ہیں۔ یہ حرکی تصور اقبال کا تصور 

 ںس زیب تنںعشق ہے جو ہر لمحہ مائل بہ سفر ہے، چلنے رہنا ہی عشق کی زندگی ہے، اسی حرکت کے سوز و تپش کے باعث تینوں ارواحِ جلیلہ نے آتشیں لبا

طلب عشق سے معمور ہے۔ کہتے ہیں  اپنی خاک سے وہ حرارت   روح سب سے پہلے اقبال سے مخاطب ہوئی ہے۔ حلاج کی نوا سوزِ 

ی

 کر رکھے ہیں۔ حلاجک

رہ نہیں گویا سوزِ ںنظاکرو جو ابھی پیدا نہیں ہوئی کسی اور سے اس تجلی کا تقاضا نہ کرو، زندہ رود نے دیکھا دوس کا جلوہ جہاں پر حاوی ہے لیکن اسے فرصتِ ں

۔ نظیری کہتے ںعشق کی چنگاری ابھی نہیں بھڑکی۔ یہاں اقبال نظیریؔ کا مصرعہ بطور دلیل پیش کرتے ہیں۔ گویا اقبال نے نظیریؔ سے بھی خوشہ چینی کی ہے

شخص نے عشق کی مار نہیں کھائی وہ ہمارے قبیلے سے نہیں۔ اقبال نظیریؔ کے اس نظریے کو ملک جم سے بیں  قیمت تصور کرتے ہیں۔گویا عشق ںہیں جس 

، تو اپنے ںکی قدرو قیمت جاہ و سلطنت سے بڑھ کر ہے، نوائے حلاج جاری ہے۔ اگرچہ عقل کے پاس لادولشکر ہے لیکن دل گرفتہ نہ ہو عشق بھی تنہا نہیںں

عشق کی چنگاری بھرکی تو انھوں نے بے خوف و خطر ںمقام سے بے خبر ہے، مگر مچھوں کے خوف سے دریا سے دور نہ رہ بلکہ ان کا شکار کر، حلاج کے اندر ں

حلاج ں ںجان دے دی، اقبال نے ان کی زبان سے اسی بےخوفی اور بہادری کی تلقین کرائی ہے۔ یہاں زندہ رود اور حلاج کے سوال و جواب کا سلسلہ ہے۔

بیعت سے بچو، بیعت سے نالاں، وہ پیر جو مردِ میداں نہیں اس کی  حشمت کو خاطر می نہیں لاتا وہ ں ںعشق کے حامی ہیں لیکن  اقبالؒ کا مرد درویش جاہ و 

ںسلطنت سے ٹکر اجاتا ہے۔ں

ر م آرزوسں

ے

ش
م

ے

ش

خنجر و  سناں و  ںتیر و 

آرزوسں شبیرم  مسلکِ  کہ  میا  بامن 

(ں7)ں

ں

ں

اقبال  حلاج سےسوالات کرتے ہیں کہ آپ جنت سے کیوں دور ہیں جو مومنوں کا مقام ہے۔ حلاج کہتے ہیں مردِ آزاد کی روح جنت می نہیں 

مہ بلکہ ہنگا ںسماتی۔ اس کی جنت ہمیشہ کا سفر ہے۔ ملا جنت کے عیش و عشرت چاہتا ہے اور عاشق تماشائے وجود کا طالب ہے۔ عشق سکون کا خواہ خواں نہیں

ہِ خیز ہے۔ عشق آزاد، غیور اور مضطرب ہے، علم و عشق کے موازنے می عشق کی برتری ثابت کرتے ہیں۔ علم کی نظر محدود ہے جبکہ عشق کی نگا

 ہے۔ ںبصیرت قیامت کے اس پار دیکھ سکتی ہے، عشق صورِ قیامت ہے، اسے قیامت کا خوف نہیں۔ اقبال نے حلاج کی خودشناسی کو خودی سے تعبیر کیاں

 مردِ مومن کا حلاج کی زبان سے اقبال نے اپنے تصورِ تقدیر، جبر و قدر، بیم ور جا اور مردِ مومن کےمقام کی وضاحت کی ہے۔ تقدیر وابستہ تدبیر ہے۔ جبر

کہ بصیرت سے محروم لوگوں نے ں ںکمال اور مردِ خام کے لیے قبر کی آغوش ہے۔ مردِ مومن اللہ کی تقدیر کا خلاق بن جاتا ہے۔ اقبال استفسار کرتے ہیںں

صورِ اسرافیل ہے، می نے ںفتنہ برپا کر دیا اور آپ کو سولی پر چڑھا دیا۔ آپ کا گناہ وجود کے باطن کو آشکار کرنا تھا، حلاج جواب دیتے ہیں۔ میرے سینے می 

، وہ روحِ انسانی کے مفکر اور مادیت کے اسیر، می نے انہیں اپنے سینے کی صدا سے مردہ قوم کو بیدار کیا۔ وہ کافروں جیسے مومن خودی کے انکاری تھی

عشق سے زندگی دی۔ یہاں اقبال حلاج کی زبان سے عشق و خودی کے راز آشکار کرتے ہیں، حلاج کہتے ہیں وہ قوم خودی سے غافل تھی  می نے ںاپنے سوزِ 

ہو اس لیے ان سے ڈرو، تمہیں بھی سولی پر نہ چڑھا دیں۔ اقبال حلاج سے حقیقت رحمت للعالمین، عشق انہیں بیدار کیا۔ اب تم اس قوم کو بیدار کر رہے ں

کے ںو عاشق اور دونوں جہاں کی حقیقت کے متعلق سولات کرتے ہیں۔ حلاج کے جوابات معرفت سے لبریز، آفاقیت کے عکاس ہیں، جو درحقیقت اقبال 

ںسے متاثر ہیں اور انہیں ایک عارفِ حق کے مقام پر دیکھتے ہیں۔ں نظریات ہیں کیونکہ اقبال حلاج کی شخصیت

بر ںملک مشتری پر دوسرا کردار مرزا غالب کا ہے۔ مرزا غالب اپنی غزل پیش کرتے ہیں جو انقلابی فکر کی حامل ہے۔ جس می کائنات کو زیر و زں

 ںکرنے کی قوت موجود ہے۔ بین المتونیت کے تناظر می دیکھا جائے تو اقبال مرزاغالب کے فکر و فن سے کس قدر اثر پذیر ہوئے خاصا تحقیق طلبں

ںموضوع ہے۔ں

غالب شعر و سخن کا کمال لے کر آسمان سے دھیرے دھیرے زمین پر اترے۔ یہ نابغۂ روز گار جسے قدرت نے تخلیق آدم سے انیسویں صدی ں

کے رکھا اور اس خاص وقت می ہندوستان کے سُپرد کیا، جانے اس می کیا حکمت تھی کہ عالمِ ارواح کے اس گناہ گار کو یہ زندگی  عیسوی تک سینت سینت

سمان بھی ںس تھا پھر آںسزا می ملی اور نظم و نثر کو مشقت ٹھہرایا۔ شاعری مرزا کی فطرت  می ودیعت تھی ابتدا ہی سے عمدہ شعر کہتے تھے مگر زمانہ قدر ناشنا

فاقہ کشی اس گوہر نایاب کا بے سبب دشمن ٹھہرا۔ درباری شاعر سے  وقتی طور پر پسپا ہوئے، نواب خاندان سے تعلق رکھتے تھے۔ سو، شہ خرچی کے سبب ں

برتن رکھ دیتے، ںکے دن کاٹتے رہے، کرائے کی حویلی می رہائش پذیر تھے جہاں بارش کے ساتھ چھت بھی برستی اور جہاں جہاں سے چھت برستی نیچے

، غالب جس قرض خواہوں سے ذلّت اٹھا کر اپنی رسوائی کو خود اپنی ظرافت کا نشانہ بناتے رہے مگر پھر بھی غالب رہے گویا یہ سب کسی غیر کی حالت تھیں

خانے می بٹھا رکھتے اور خود پھر ں ںکا نظارہ کر رہے تھے۔ غالب کے دل و دماغ وقت کی قید سے آزاد رہے۔ رنج و غم برداشت کر کے شخصیت کے کسی نہاں

تخیل جبرں ئیل کی ہم پرواز ہو ںغالب نظر آتے نہ صرف دبستان دہلی پہ غالب، بلکہ عالمی کلاسک پر  غالب آ گئے جس کی فکر پہ اوجِ ثریا کو رشک ہو اور رفعتِ 

کیا، جواز نہیں ڈھونڈا، گناہ کو انا کا مسئلہ نہیں بنایا بلکہ اعترافِ گناہ ں ںوہ غالب کیوں نہ ہو ان کی شخصیت می بلا کی وسعت تھی۔ کبھی گناہ کر کے اصرار نہیں

ںکرتے اور خود کو سزا کا مستحق سمجھتے رہے تاکہ انسانیت کا بھرم قائم رہے تو قیرِ آدم پر نازاں اور تذلیلِ آدم پر شکوہ کناں تھے۔ں

بلند  ایسا باکمال فنکار کہ  ڈیڑھ سو سال  گزرنے کےبعد بھی غالب اردو ادب پر غالب ہیں۔ اُن کا روشن دماغ اور زندہ دل اس قدر بابصیرت اورں

تحسین پیش کیا ہے:ں ںپایہ ہے کہ زمانہ آج بھی سخن کاری می غالب سے آگے نہیں بڑھ پایا۔ اقبال نے مرزا غالب کو بے مثال منظوم خراجِ 

ںفکرِ انسان پر تری ہستی سے یہ روشن ہواں

تخیل کی رسائی تاکجں ںہے پرِ مرغِ 

 سخن پیکر تراں
ِ
و ، بزم
ُ

 

ںتھا سراپا روح ت

ںزیبِ محفل بھی رہا ، محفل سے پنہاں بھی رہاں

ںدید تیری آنکھ کو اس حُسن کی منظور ہےں

بن کے سوزِ زندگی ہر شے می جو مستور ہے

(ں8)ں

ں

غالب پر اقبال کی نظم محض ان کی عظمت کی تعریف می نہیں بلکہ اپنے سلسلۂ رشد و ہدایت کے ایک اہم مرکز کا اعتراف ہے۔

(ں9)ں

ں

 اس سے احساس ہوتا ہے غالب، اقبال کی نظر می کس قدر بلند مقام و مرتبہ کے حامل ہیں گویا رفعتِ تخیل کی آخری حد مرزا غالب کا تخیلںں

رسمِ ں ںت کسیہے مرزا کا احساسِ روح، مادی وجود پر غالب ہے اور ان کی ہستی خود اپنی ذات می بزم سخن ہے: ’’اقبال کے دل می غالب کے افکار کی عز

 خود ان کے اپنے عام یا روشِ عام کی بنا پر نہ تھی بلکہ اس سبب سے تھی کہ انھیں غالب کی شاعری می ایک ایسا بڑا فنکار نظر آیا جس کے فن کے بعض پہلو

رجحانات کے ہمرنگ تھے۔ انھیں مرزا  غالب کی شخصیت اور ان کے فن می اپنی ہی جھلک نظر آئی۔‘‘

(ں10)ں

ں

عظیم ں ںاقبال کے مطابق غالب کے حقیقی روحانی وجود کو زمانہ پا نہیں سکا۔ اگرچہ غالب محفل پسند تھے لیکن کوئی نہیں جانتا کہ وہ کون ہے ایکں

لب کی آنکھ ںفکر و تخیل کا مالک ایسا انسان جس کی روح عوام کی نظر سے پوشیدہ ہے، ایسی عظمت کی حامل ہے جسے سمجھنا آسان نہیں اقبال کے نزدیک غا

عشق کی صورت زند  غالب کا مشاہدہ ہے جو سوزِ 
ُ
گی کے ںاس حُسن کی شاہد ہے جو سوزِ زندگی بن کر کائنات کے ذرے ذرے می رواں ہے گویا حُسنِ کُ

محفل ہستی  کا سرمایہ ہے۔ مرزا ںساز می تڑپ رہا ہے جس طرح بہتی ندی کے نغمے سکوتِ دامنِ کوہسار کی آغوش کی رونق ہیں اسی طرح غالب کی شاعری 

 زندگی ملتا ں
ِ
ہے جو مایوسی کے ںغالب جب زندگی کے رنج و غم کو بھلانے کی خاطر ظرافت و مزاح می شوخی سے کام لیتے ہیں  تو گویا مردہ دلوں کو نیا پیام

گویا معمولاتِ زندگی می الجھا ہوئے بے حس انسان اندھیروں می اُمید کی روشنی ہے مرزا کے طرزِ سخن می ایسی قوت ہے جو پتھر کو بھی زبان دیتی ہے ں

  
ِ

ے

از بھی ںکے لیے کلام غالب لطف اور فرحت بخش ہے ان کے معجز نما کلام پراوجِ ثریا بھی محو حیرت ہے غالب کی طرزِ ادا، جدت و ندرت پر گِل  ش

فظ فارسی کے بلند پایہ صاحب عرفان شاعر ہیں لیکن اقبال ںشرمندہ ہے شیراز کے بڑے نمائندہ شاعر حافظ شیرازی، عرفی اورسعدی شیرازی ہیں۔ حاں

ندار ںکے نزدیک غالب معرفت کی معراج پر ہیں۔ وہ مٹتی ہوئی تہذیب جس کا غم غالب کی آنکھوں سے جوئے خون کی طرح بہہ رہا ہے اقبال بھی اس شاں

ور علوم و فنون پروان چڑھتے تھے آج ایسا شہر خموشاں ہے جس می تہذیب کے سوزِ مرگ کو محسوس کرتے ہیں۔ وہ دہلی جس کی آغوش می شعر و سخن ا

ںبہت سے باکمال فنکار ابدی نیند سو گئے مگر کوئی غالب سا صاحبِ کمال اور سرمایۂ افتخار پیدا نہ ہوا۔ 

شیفتگی بڑھتی جاتی ہے۔ ان کےںں عظمتِ غالب سے شروع ہوتا ہے۔ ’’غالب سے اقبال کی   ںاقبال نے مرزا غالب کا جو مرثیہ لکھا وہ بھی اعترافِ 

بی رجحانات، جوش ںو انقلااسلوب و افکار کے دوراہے ساتھ ساتھ چلتے دکھائی دیتے ہیں۔ عظمت و جلال کا پُر شور و پُر وقار لب و لہجہ، تند و تیز تخیل، احتجاجی 

 آرزو مندی پیہم ہم سفر اور ہم ں
ِ
راز دکھائی دیتے انگیزی و و لولہ خیزی، تب و تاب، سوز و ساز، خلش و اضطراب کے ساتھ ماتمِ یک شہرِِِ آرزو اور مقام

ہیں۔‘‘ں

(11)ں

ں

 سخن کے روح رواں اور اردو شاعری کے سر کا تاج ہیں۔ اقبال گوئٹے سے متاثر ہیں اور صرف غالبں
ِ
کو ں غالب دبستان دہلی کی آبروُ اور اس بزم

رواح جن کے سینے ںا ںاس کا ہمنوا جانتے ہیں۔ ’’جاوید نامہ‘‘ می اقبال نے ستارہ مشتری کی سیر می منصور، غالب اور طاہرہ سے ملاقات کی ہے یہ تین پاکیزہ

ںکی آگ دنیا کو پگھلا رہی ہے سرخ رنگ کے لباس می ملبوس ہیں اور ان کے چہرے ان کے سوزِ دل کی وجہ سے چمک رہے ہیں:ں

ںغالب و حلاّج و خاتونِ عجں

شور رہا افگندہ در جانِ حرم

(ں12)ں

ں

تحسین پیش کیا ہے۔ گویاں  ان ارواح نے جنت کو چھوڑ کر ستارہ مشتری کو منتخب کیا ہے۔ اقبال نے ان شخصیات کا انتخاب کر کے انھیں خراجِ 

ںغالب کی ا ٓزادہ روی، روایت شکنی، بے باکی و ہنگامہ خیزی اقبال کو پسند ہے:ں

ںبیا کہ قاعدہ آسمان کہ بگر دانیں

ںقضا بگردش رطل گراں بگر دانیں

ںز حیدریم من و تو زما عجب نبودں

گر آفتاب سوئے خاوراں بگر دانیں

(13)ں

ں

اقبال غالب کے تحرک و انقلاب پسندی سے متاثر ہیں۔ غالب کی بے چین و متحرک روح اپنا آج اور کل یکساں نہیں دیکھ سکتی۔ غالب جمود ںں

  ’’نقشِکے مخالف اور حرکت  کے قائل ہیں وہ انسان کو سفر کی حالت می خیال کرتے ہیں اس کا تھک جانا ۔۔۔ موت ہے وہ کعبہ کو بھی منزل نہیں بلکہ

ںپائے رہرواں‘‘ جانتے ہیں:ں

 ناساز گار آمد وطن فہمیدمشں

 

ی

ںغیرب

ںکرد تنگی حلقہ دام آشیاں نامیدشں

ںدر سلوک از ہرچہ پیش آمد گزشتن داشتں

کعبہ دیدم نقش پائے رہرواں نامیدمش

(ں14)ں

ں

ںگویا اقبال کا حرکی تصور جو اُن کے تصور عشق کی بنیاد ہے اور عشق خودی کی بنیاد ہے۔ غالب کا رہینِ منت ہے:ںں

ںہر ایک مقام سے آگے مقام ہے تیراں

حیات ذوقِ سفر کے سوا کچھ اور نہیںں

(ں15)ں

ں

تحسین اس امر کا غماض ہے کہ وہ غالب کی رفعت تخیل اور لطفِ کلام کی ہمسری کا دعویٰ نہیں کرتے اگرچہ اقبال ںں کا اقبال کا زبر دس خراجِ 

غالب کا ایک ایک شعر ںہے ںخلوص کسر نفسی پر مبنی ہے لیکن یہ بیان کچھ ایسا مبالغہ آمیز بھی نہیں حقیقتاً اقبال نے مرزا غالب کے بلند افکار سے استفادہ کیا ں

ںاقبال کی پوری نظم یا پوری مثنوی کا سامان فراہم کر رہا ہے:ں

ںہے پرے سرحدِ ادراک سے ، اپنا مسجودں

ا کہتے ہیںں
ُ

ٹ

قبلے کو ، اہلِ نظر ، قبلہ ن

(ں16)ں

ں

ںتیسری شخصیت قراۃ العین طاہرہ ہیں جو فلک مشتری پر اقبال سے ہم کلام ہوتی ہیں۔

متعین راہ کی صداقت پر جان قربان کرنے والی لازوال ہستی تھی، خوبصورت اور خوب سیرت۔ اس کے حسن نے ں ’’قُرۃُّ العین طاہرہ اپنی 

انیسویں ںاپنے عشق کو لازوال روحانیت بخش دی تھی۔ اس نے مساواتِ مردو زن کے نعرے پر اپنی محبت کی سچائی ثبت کر دی۔اس  نے دنیا کو بتایا کہ ں

۔ ںکے ایران کی ایک خاتون اپنے عقیدے کی حقانیت ثابت کرنے کے لیے کیا کچھ کر سکتی ہے۔ وہ اپنی جان سے گزر گئی لیکن اپنے سچ پر اڑی رہی ںصدی

 لائقِ صد ںسچ ہی عشق ہے ، سچ ہی محبت کا سزاوار ہے۔ اور آخری تجزیے می سچ اور عشق ہی خدا ہے۔ اور وہ برگزیدہ ہستیاں جو سچ کی بشارت دیتی ہیںں

تعظیم و توقیر ہیں۔‘‘

(ں17)ں

ں

شخصیت، ان کی جرأت و بہادری اور عزم و استقلال سے بہت متاثر ہوئے۔ طاہرہ آزادیٔ افکار کے حوں الے اقبالؒ قُرۃُّ العین طاہرہ کی طلسماتی 

 لیے انقلاب کو ںکےسے نہ صرف مسلم دنیا بلکہ دنیائے عالم می حقوقِ نسواں کی پہلی آواز ہے۔ اقبال انُ کے انقلابی نظریات سے متاثر تھے۔ اقبال زندگی ں

ں:ںلازم سمجھتے ہیں۔ اس کے بغیر جمود طاری ہو جاتا ہے اور جمود موت کے مترادف ہے۔ ان کے نزدیک عصر حاضر کے تمام مسائل کا حل انقلاب ہے

ںآنچناں زہری کہ ازوی مار ہا در پیچ و تابںمن درونِ شیشہ ہاں عصرِ حاضر دیدہ امں

ںانقلاب

انقلاب اے انقلابں

(ں18)ں

ں

طاہرہ سے ملتے ہیں۔ مولانا رومی، اقبال کے مرشد، اقبال کو اجرام فلکی سے ں ں’’اقبال فلکِ مشتری پر حلاج اور غالب کے ساتھ قُرۃُّ العین

جلیلہ سے ہوتی ہے۔ ان کے نزدیک یہ وہ پاکباز ہستیاں ہیں جو اپنے آ درشوں می گزارتے ہوئے فلکِ مشتری پر لاتے ہیں تو ان کی ملاقات ان ارواحِ 

سچی ہیں اور تھیں۔‘‘

(19)ں

عشق ہے جو اقبال کے نزدیک زندگی کی حرارت ہے، تپش ہے۔ یہ سوز ہی غلام کو آقا بناتا ہے۔ قُرۃُّ ں ں طاہرہ کے اندر ایک سوزِ 

د کو ںسم و رواج کے جموالعین طاہرہ کو مار دیا گیا لیکن ان کے عزم و استقلال اور عشق کا گلا نہ دبایا جا سکا۔ اقبال کے نزدیک عشق ایک ایسی حرارت ہے جو ر

برپا کرنے  کی  ںپگھلا کر نئی زندگی دیتی ہے۔ غالب نے شاعری کی روایت کو جدت سے آشنا کیا اور ایسی شاعری تخلیق کی جوہر دور می نئے طرز کا انقلاب

قُرۃُّ العین طاہرہ نے بابی تحریک سے وابستہ ںصلاحیت رکھتی ہے۔ حلاج نے اناالح کا نعرہ لگاکر ایک عارفانہ راز کو فاش کیا اور دنیا کو ایک نیا طرزِ احساس دیا۔ ں

گفتگو سے آ ل طرزِ 
لّ
عشق کو ایک نئی سمت دی اور ایک روایتی معاشرے می اپنی ذہانت و فطانت اور اپنے عالمانہ اور مد زادیٔ نسواں کا ںہو کر اپنے سوزِ 

لاقوامی سطح پر مقبول ہوئی اور طاہرہ کی مسحور کن شخصیات نے بڑی بڑی مطالبہ کیا۔ قُرۃُّ العین طاہرہ کی جرأت و بیباکی کے باعث بابی تحریک بین ا

حیثیت حاصل ہے۔ یہی  اقبال کے ںشخصیات کو اپنے سحرِ گفتار و کردار می محصور کر لیا۔ اس کی جہدِ حیات می عرفانِ ذات اور اثبات وجود کو مرکزی  

 فاصلے سمٹ گئے ہیں۔ فلکِ مشتر ی می حلاج، غالب اور قُرۃُّ العین طاہرہ سے اقبال کی تصورخودی کے بھی اجزاہیں۔ اسی باعث دونوں مشاہیر کے ذہنی

عشق کی علامت ہے تشیں لباس پہنے ہوئے ہیں جو ان کے سوزِ  ۔ اقبال نے ںملاقات ان ارواح کی پاکبازی اور بلند پروازی کے باعث ہے۔ یہ ارواحِ عالیہ آ

ں کی ہے:ںطاہرہ سے انہی کی زبانی، ان کی غزل پیش

برو رو  چہرہ  بہ  چہرہ  نظر  افتدم  بتو  ںگر 

موبمں نکتہ  بہ  نکتہ  تورا  غم  دہم  ںشرح 

فتادہ امں صبا  ہمچو  خت 
َ
ر پئی دیدنِ  ںاز 

بکو کو  کوچہ  بہ  کوچہ  بدر  در  بخانہ  خانہ 

(20)ں

ں

ں

عشق سے حالات کے ں حیثیت ایک مقدس روح اور ایک ہیروئن کی سی ہے۔ ہیروئن جو اپنے سوزِ  اقبال کے نزدیک قُرۃُّ العین طاہرہ کی 

 حیات کے متمنی ہیں۔ طاہرہ نے حقوقِ نسواں کے لیے جو جدوجہد کی، ایک روایتی معاشرے می
ِ
خ بدل دیتی ہے۔ اقبال اس انقلاب

ُ
اپنے ں ںدھارے کا ر

لیکن اپنے ں انقلاب برپا کر دیا۔ ایسا معاشرہ جو خود اپنے ہی مذہب کا عرفان نہیں رکھتا تھا۔ طاہرہ نے جرأت اور دلیری سے موت کو گلے لگا لیا نظریات سے

کی مذہب سے روگردانی ں ںآدرش سے وفا کی۔ یہ اس کا نسوانیت ہی نہیں انسانیت پر احسان ہے۔ وہ آزادیٔ افکار اور روحانی آزادی کی پیامبر تھی۔ اقبال اس

تحسین پیش کرتے ہیں:ں ںسے نہیں بلکہ اس کے نظریات، اس کی جہدِ حیات، جرأت اور بے باکی سے متاثر ہیں۔ اسی باعث اسے غیر معمولی خراجِ 

 صاحب جنوں
ٔ
بندہ ںاز گناہِ 

ںشوقِ بے حد پردہ ہارا برِ دردں

ںآخر از دار و رسن گیر و نصیب

ں

بروںں ابد   
ٔ
تازہ ںکائناتِ 

ی را از تماشا می بردں

گ

ٹ

 ی
کہ

ں

برنگر دو زندہ از کوئے حبیں

(ں21)ں

ں

ں

 فلک مشتری کے آخر پر ابلیس نمودار ہوتا ہے جو کسی مردِ مومن کی تلاش می ہے۔ اقبال نے مردِ مومن کا تصور پیش کیا ہے جو تسخیر ذاتں

 

ی

ٹ

ن

ے کے متون کا گہرا مطالعہ کیا اور اس سے اثر پذیر ہوئے۔ اقبال کے مردِ مومن کی 

ے

ش

ش

ت

 

ی

ٹ

ن

ے کےاور تسخیرکائنات کی طاقت رکھتا ہے۔ اقبال نے 

ے

ش

ش

ت

 فوق البشر ں

ے نے زندگی کو فلسفیانہ نقطہ نظر سے زیادہ صوفیانہ زاویہ نگاہ سے دیکھا ہے۔ سے کسی حد تک مماثلت ہے۔ 

ے

ش

ش

ت

 

ی

ٹ

ن

ے کے نظریات کا اثر ہے۔ ’’

ے

ش

ش

ت

 

ی

ٹ

ن

فکر اقبال پر 

اسی باعث اس کو انسانی زندگی کے مسائل می کافی دلچسپی ہے۔‘‘ں

 ں(ں22)ں

ے

ے

ش

ش

ت

 

ی

ٹ

ن

ے کی دیوانگی‘‘ کے عنوان سے لکھا ہے۔ ’’

ے

ش

ش

ت

 

ی

ٹ

ن

کا  ںاقبال نے اپنی ڈائری می ’’

فلسفہ کم سے کم اخلاقیات کی دنیا می یورپی کردا ر کے عقلی جواز کی ایک کوشش ہے۔‘‘ں

(23)ں

 یورپ کے دوران می اقبال اس سے متاثر ہوئے لیکن ں
ِ
قیام

ے کے فلسفے کا محرک اس کے وجدان اور قلبی واردات کو سمجھتے ہیں اور اس کے انکارِ خد

ے

ش

ش

ت

 

ی

ٹ

ن

ا کی روایت پر ںرفتہ رفتہ اس کے اثرات کم ہوتے گئے۔ اقبال 

ںلا کر مجذوب ہو گیا۔ اقبال نے کہا ہے:ںیقین نہیں رکھتے۔ اقبال کے نزدیک نطشے اپنی وارداتِ قلبی کی تاب نہ 

میں   فرنگی اس زمانے 
ِ
مجذوب ہوتا وہ  ںاگر 

ہےں کبریا کیا   
ِ
سمجھاتا مقام تو اقبال اس کو 

(ں24)ں

ں

ں

ے

ے

ش

ش

ت

 

ی

ٹ

ن

دونوں تعلیم کو تربیت کا ذریعہ سمجھتے ہیں۔ دونوں حال سے بیزار، مستقبل سے پُرامید اور اجتماعی مسائل کا حل ایک طاقت و ں ںاقبال اور 

 ںرانسان کے ارادے می تلاش کرتے ہیں۔ ’’اور سب سے بڑی بات یہ کہ دونوں ہی مغربی تہذیب کے ظاہری وقار سے چڑھے ہوئے تھے اور اپنی اپنیں

 خاتمے کا حکم لگا رہے تھے۔‘‘ںوجہوں سے اس کے

 ں(ں25)ں

ے می قوت اور عمل کی فکر بھی مشترک ہے۔ دونوں کے نزدیک ہمت و استقامت، ں ں

ے

ش

ش

ت

 

ی

ٹ

ن

اقبال اور 

ے خدا کا منکر تھا لیکن اقبال سمجھتے ہیں کہ اس کے افکار کے نتائج اسلامی تعلیمات کے قریب ہیںں

ے

ش

ش

ت

 

ی

ٹ

ن

ے کا فوق البشر ںنیکی اور برائی و کمزوری، بدی ہے۔ 

ے

ش

ش

ت

 

ی

ٹ

ن

۔ 

ہے لیکن جب اقبال کے تصورِ مردِ مومن کو اس سے ماخوذ قرار دیا گیا تو اقبال نے اس کی تردید کی ’’می نے آج سے بیس سال اعلیٰ نصب العین کا حامل ں

ے کے عقائد کا غلغلہ میرے کانوں تک پہنچا

ے

ش

ش

ت

 

ی

ٹ

ن

کی کتابیں  تھا اور نہ اس ںقبل ’’انسانِ کامل‘‘ کے صوفیانہ عقیدے پر قلم اٹھایا تھا او ریہ وہ زمانہ ہے جب نہ تو 

میری نظر سے گزری تھیں۔‘‘ں

(26)ں

دونوں کے مثالی انسان کے نظریے می مماثلت محض اتفاقی ہے صرف قوت ان کی قدرِ مشترک ہے۔ فوق البشر ں

ے کا فوق البشر کسی ں

ے

ش

ش

ت

 

ی

ٹ

ن

قانون کا پابند صرف رزم کا انسان ہےبزم کا نہیں۔ اقبال کا مردِ کامل آئین کی پابندی اور ضبطِ نفس سے طاقت حاصل کرتا ہے۔ 

ے کا انسان صرں

ے

ش

ش

ت

 

ی

ٹ

ن

 ںف اس دنیا کا نظام چلانے کے لیے ہو گا جبکہ اقبال کا مردِ کامل تسخیرِ کائنات کی طاقت رکھتا ہے اور اس کی تقویم می وہ زمانے بھیںنہیں۔ 

می اعلیٰ قدروں ںندگی ںشامل ہیں جن کی وضاحت اس محدود دنیا کے لسانی نظام می ممکن نہیں۔ ’’اقبال کا ’’انسانِ کامل‘‘ اخلاقِ فاضلہ کا نمونہ ہے جو اپنی ز

ے کا ’’فوق البشر‘‘ کسی اخلاق کا قائل نہیں۔‘‘

ے

ش

ش

ت

 

ی

ٹ

ن

تخلیق کرتا ہے۔ برخلاف اس کے  کو 

(27)ں

تکمیل ں ں اقبال کا مردِ مومن مقاصدِ حیات اور آرزوئے حیات کی 

کی طرح نرم بھی  اپنے ارادے اور کردار کی طاقت سے کرتا ہے، رزم و بزم می پاک دل و پاکباز ہے اگرچہ بحر و بر اس کی ہیبت سے کانپتے ہیں لیکن ابریشم

ے ں

ے

ش

ش

ت

 

ی

ٹ

ن

ے کے قلبی ںہے۔ اقبال نے مردِ کامل کے جو اوصاف بیان کیے ہیں وہ 

ے

ش

ش

ت

 

ی

ٹ

ن

محض اتفاقی مماثلت رکھتے ہیں۔’’اقبال جہاں  کے ’’فوق البشر‘‘ سے 

واردات کے قائل ہیں وہاں اس کے فلسفیانہ افکار کے قائل نہیں۔‘‘ں

(ں28)ں

 

فرنگیں بہ اندازِ  نے  فرنگی  ںمجذوب 

ں

سے کیا زندہ وطن کوں ل 

 

 ی
ت

ٹ

خ

 

ت

کے  ںمہدی 

ں

ل سے ہے بیزار

 

 ی
ت

ٹ

خ

 

ت

ںاے وہ کہ تو مہدی کے 

ں

کو ختن  سے  مشکیں  آہوئے  کر  نہ  نومید 

(ں29)ں

ں

ں

ے کے فوق البشرںں

ے

ش

ش

ت

 

ی

ٹ

ن

می انس و محبت اور لطف کرم مفقود ہیں وہ قوت کے استعمال می اخلاقی حدود کی پاسداری نہیں کرتا جبکہ اقبال کا مردِ ں ں

ںمومن اطاعت و ضبطِ نفس کے مراحل سے گزر چکا ہے۔ جلال و جمال دونوں سے متصف ہے:ں

کشاکں حریفانہ  کی  اس  سے  ںافلاک 

مومنں ہے  آزاد  سے  خاک  مگر  ہے  ںخاکی 

میں نظر  کی  اس  حمام  و  کنجشک  نہیں  ںجچتے 

مومن ہے  صیاد  کا  سرافیل  و  جبریل 

(ں30)ں

ں

 

 اقبال میںں
ِ
ے کے سخت کوشی، خطرے کی زندگی بسر کرنے، قوت کو نیکی سے تعبیرکرنے جیسے افکار سے اقبال متاثر ہیں اور یہ اثرات کلام

ے

ش

ش

ت

 

ی

ٹ

ن

 ں

ے

ے

ش

ش

ت

 

ی

ٹ

ن

ںنے جمہوریت سے بیزاری ظاہر کی جسے اقبال پسند کرتے ہیں: بھی نظر آتے ہیں۔ 

ںاس راز کو اک مردِ فرنگی نے کیا فاشں

ں

کرتےں نہیں  کھولا  اسے  دانا  کہ  چند  ںہر 

ں

ںجمہوریت اک طرزِ حکومت ہے کہ جس میں

ں

کرتےں نہیں  تولا  ہیں  کرتے  گنا  کو  بندوں 

(31)ں

ں

ں

ےںں

ے

ش

ش

ت

 

ی

ٹ

ن

کے تمام نظریات کو قبول نہیں کیا بلکہ انہی افکار کی تائید کی جو اسلامی نظریات کے قریب تھے۔ ان معنوں می اقبال اور ں ںاقبال نے 

ے می مماثلت ہے اور اقبال اس سے اثر پذیر ہوئے ہیں۔ں

ے

ش

ش

ت

 

ی

ٹ

ن

ں

  



 

                                                   21 https://armaghan.wum.edu.pk  

Volume 6 June 202 6 

 حوالہ جاتں

 

 
1

 ۱۵۰ء، ص۲۰۱۶محمد اشرف کمال، ڈاکٹر، تنقیدی تھیوری اور اصطلاحات، فیصل آباد: مثال پبلشرز، ں۔

